
GOUVÈNÈ HOCHUL ANONSE YO OUVRI APLIKASYON POU BOUSDETID 
EXCELSIOR POU NOUVO APLIKAN YO POU ANE AKADEMIK 2023 - 2024 LA  

  
Etidyan SUNY ak CUNY yo ki gen fanmi yo ki fè jiska 125,000 dola pa ane kapab 

aplike pou inivèsite gratis  
  

Aplikasyon yo ouvri kounye a isit la, y ap aksepte yo jiska 31 out 2023  
  
  
Gouvènè Kathy Hochul te anonse jodi a ke yo ouvri kounye a aplikasyon pou Bousdetid 
Excelsior pou nouvo aplikan yo pou ane akademik 2023 - 2024 la isit la. Bousdetid 
Excelsior la pèmèt etidyan a plentan ki kalifye yo ale nan yon inivèsite de ane oswa kat 
ane nan SUNY oswa nan CUNY gratis. Bousdetid la administre pa New York State 
Higher Education Services Corporation (Kòporasyon Sèvis Edikasyon Siperyè Eta New 
York.  
  
"Bousdetid Excelsior la se youn nan pwogram ki pi pwomèt nan Eta New York, ki bay 
aksè ak yon edikasyon kolèj abòdab pou plizyè milye Nouyòkè ki gen revni mwayen ak 
revni fèb", Gouvènè Hochul te deklare. "Nan yon moman kote disparite ekonomik yo 
ap ogmante, li pi enpòtan pase anvan pou chak elèv gen aksè ak resous yo bezwen 
pou yo reyisi. Mwen ankouraje tout moun ki enterese pou aplike nan pwogram enpòtan 
sa a ki pral ede anpil Nouyòkè grenpe nechèl siksè yo."  
  
Elèv ki soti nan kay ki gen revni brit federal ajiste jiska 125,000 dola elijib pou yon prim 
Bousdetid Ekscelsior. Elèv yo dwe tou:  

• Konte ale nan yon inivèsite de ane oswa kat ane nan SUNY oswa CUNY  
• Fini 30 kredi chak ane nan pwogram etid yo (sa gen ladan sesyon ete ak 

ivè yo); epi  
• Sou wout pou gradye avèk yon diplòm asosye nan de ane oswa yon 

diplòm lisans nan kat ane  
  
Prezidan Kòporasyon Sèvis Ansèyman Siperyè Eta New York la, Doktè Guillermo 
Linares, te deklare, "Bosdetid Excelsior la se yon temwayaj angajman New York pou 
fè kolèj pi aksesib pou tout elèv yo, kèlkeswa orijin ekonomik yo. Pèmèt plis Nouyòkè 
gen opòtinite pou pouswiv yon diplòm kolèj se yon etap enpòtan pou asire ke chak elèv 
gen yon opòtinite pou reisi. Mwen remèsye Gouvènè Hochul pou angajman li pou ede 
elèv yo atenn potansyèl yo atravè pwogram sa a."  

https://gcc02.safelinks.protection.outlook.com/?url=https%3A%2F%2Fwebapps.hesc.ny.gov%2Fquestionnaire%2Fpage.hesc%3FquestionnaireId%3D58%26versionNumber%3D4&data=05%7C01%7CRicardo.Pelaez%40otda.ny.gov%7C51ca7d96af24430549ad08db5ba13598%7Cf46cb8ea79004d108ceb80e8c1c81ee7%7C0%7C0%7C638204520175186243%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=PkfoxuRdpJULFnfE%2Fahv6Sl0loDorpE%2FvHfQ8HC7rwA%3D&reserved=0
https://gcc02.safelinks.protection.outlook.com/?url=https%3A%2F%2Fwebapps.hesc.ny.gov%2Fquestionnaire%2Fpage.hesc%3FquestionnaireId%3D58%26versionNumber%3D4&data=05%7C01%7CRicardo.Pelaez%40otda.ny.gov%7C51ca7d96af24430549ad08db5ba13598%7Cf46cb8ea79004d108ceb80e8c1c81ee7%7C0%7C0%7C638204520175186243%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=PkfoxuRdpJULFnfE%2Fahv6Sl0loDorpE%2FvHfQ8HC7rwA%3D&reserved=0


  
Rektè SUNY an, John B. King, Jr., te deklare, "Pwogram Asistans pou Ekolaj Eta 
New York la, Bousdetid Excelsior la, ak lòt èd finansyè jwe yon wòl enpòtan anpil nan 
kenbe kolèj abòdab epi fè SUNY yon pwopozisyon ki gen anpil valè. Se angajman 
kontinyèl sa a ki soti lakay Gouvènè a ak lejislatè nou yo ki asire ke 53% nan etidyan 
aplentan nan eta a swiv kou gratis. Ane pase a sèlman, plis pase 20,000 elèv te 
benefisye Bousdetid Excelsior la, epi nou ankouraje Nouyòkè ki gen rèv pou konplete 
yon edikasyon siperyè pou aplike epi jwenn konnen si yo kalifye."  
  
Rektè CUNY, Félix V. Matos Rodríguez, te deklare, "Pwogram Bousdetid Excelsior la 
ouvri pòt edikasyon ak opòtinite pou plizyè milye elèv CUNY. Lè li pèmèt elèv ki kalifye 
yo ale nan kolèj gratis, Excelsior te vin tounen yon pati enpòtan nan misyon CUNY pou 
bay chemen pou reyisit karyè epi finalman pou yon avansman ekonomik ak sosyal 
asandan. Nou remèsye Gouvènè Hochul pou rekonesans li kontinye genyen pou valè 
ak enpòtans edikasyon siperyè pou tout Nouyòkè yo".  
  
Bousdetid Excelsior la se jis youn nan plizyè fason Eta New York rann inivèsite abòdab 
ak aksesib. Gras a pwogram finansman jenere Eta New York pou edikasyon siperyè, 
nan ane 2021-22, plis pase 263,000 elèv te resevwa èd finansyè eta, ki gen ladan 
apeprè 30,000 elèv ki te ale nan yon kolèj SUNY oswa CUNY san frè ekolaj gras ak 
Bousdetid Excelsior la. Vizite sitwèb Kòporasyon Sèvis Edikasyon Siperyè Eta New 
York la pou gade lòt opsyon ki disponib pou ede peye inivèsite.  
  
Pou plis enfòmasyon sou Pwogram Bousdetid Excelsior la, tanpri vizite 
https://www.hesc.ny.gov/excelsior.  
  
Aplikasyon 2023-2024 pou Bousdetid Excelsior a ouvri a etidyan ki pou premye fwa ap 
antre nan inivèsite nan sesyon otòn 2023 ak etidyan inivèsite aktyèl ki pat janm resevwa 
Bousdetid Excelsior. Elèv k ap resevwa yon Bousdetid Excelsior kounye a pa 
bezwen ranpli aplikasyon sa a pou kontinye resevwa peman prim yo. Elèv ki elijib pou 
Bousdetid Excelsior la dapre Lwa DREAM Eta New York la ka aplike isit la.  
  
Yo pral aksepte aplikasyon yo jiska 31 out 2023.  
  

###  

